
Namangan viloyatida 
investitsiya faoliyatining 
o’ziga xos xususiyatlari

Inamov Farxodjon Ikrom o‘g‘li
Doktorant, Namangan davlat texnika universiteti, tayanch doktorant
ORCID: 0009-0002-4399-3439
E-mail: fred.inamov@gmail.com 
Tel.: +998 91 755 52 00

Annotatsiya:  Mazkur maqolada Namangan viloyatida investitsiya faoliyati bo‘yicha olib borilgan tahlillar natijalari 
yoritilib, viloyat hududlarida kapital qo‘yilmalar hajmining izchil o‘sishi bilan bir qatorda ularning hududlararo taqsimotida 
kuzatilayotgan nomutanosibliklar aniqlangan. Tadqiqotda 2020–2024 yillar oralig‘ida viloyat tumanlari va Namangan 
shahrida aholi jon boshiga to‘g‘ri keladigan investitsiyalar ko‘rsatkichlari chuqur statistik tahlil qilinib, ularning iqtisodiy, 
ijtimoiy va hududiy rivojlanish omillariga ta’siri baholangan. Guruhlash mezonlari asosida investitsiya faolligi yuqori, 
o‘rta va past darajadagi hududlar tasniflangan. Shuningdek, investitsiyalar hajmi, moliyalashtirish manbalari, dinamikasi 
hamda so‘mning xalqaro valyutalarga nisbatan almashuv kursi inobatga olinib, ularning mahalliy iqtisodiyotga ta’siri 
o‘rganilgan. Tahlillar natijasida Namangan shahri, Pop va To‘raqo‘rg‘on tumanlarining investitsion salohiyati yuqori ekani, 
Mingbuloq, Kosonsoy va Norin tumanlarida esa investitsiya faolligi past darajada ekanligi aniqlangan. Muallif hududlararo 
tafovutlarni qisqartirish, resurslarni samarali taqsimlash va investitsiya siyosatini tizimlashtirish bo‘yicha ilmiy asoslangan 
takliflarni ilgari suradi.

Kalit so‘zlar: Namangan viloyati, investitsiya faoliyati, hududlararo tafovut, aholi jon boshiga investitsiyalar, asosiy kapital, 
investitsion salohiyat, iqtisodiy tahlil, statistik guruhlash, investitsiya siyosati, hududiy nomutanosiblik.
Abstract: This article presents the results of an analysis of investment activity in the Namangan region, which revealed a 
steady increase in capital investments alongside significant inter-district disparities in their distribution. A comprehensive 
statistical analysis was conducted for per capita investment indicators across the districts and Namangan city for the 
period 2020–2024, with an assessment of their economic, social, and spatial implications. Based on established classi-
fication criteria, the territories were categorized into high, medium, and low investment activity levels. Furthermore, the 
study examined the impact of total investment volume, sources of financing, investment dynamics, and exchange rate 
fluctuations on the development of the local economy. The findings indicate that Namangan city, Pop, and To‘raqo‘rg‘on 
districts exhibit high investment potential, whereas Mingbuloq, Kosonsoy, and Norin districts demonstrate relatively low 
levels of investment activity. The author proposes scientifically grounded recommendations aimed at reducing regional 
disparities, optimizing resource allocation, and enhancing the effectiveness of investment policy in the region.

Keywords: Namangan region, investment activity, regional disparity, per capita investment, fixed capital, investment 
potential, economic analysis, statistical classification, investment policy, territorial imbalance.
Аннотация:  В статье представлены результаты анализа инвестиционной активности в Наманганской 
области, в ходе которого выявлен устойчивый рост объёмов капитальных вложений наряду с выраженными 
территориальными диспропорциями в их распределении. Проведён углублённый статистический анализ 
показателей инвестиций в расчёте на душу населения по районам и городу Наманган за 2020–2024 годы, а 
также дана оценка их экономического, социального и пространственного воздействия. На основе установленных 
критериев группировки территории классифицированы по уровням инвестиционной активности: высокий, 
средний и низкий. Дополнительно исследовано влияние объёмов инвестиций, источников финансирования, 
их динамики и валютных колебаний на развитие региональной экономики. Результаты анализа показали, что 
наибольший инвестиционный потенциал наблюдается в городе Наманган, Папском и Туракурганском районах, 
тогда как низкая инвестиционная активность характерна для Мингбулакского, Косонсойского и Нарынского 
районов. Автор выдвигает научно обоснованные рекомендации, направленные на сокращение межрегиональной 
дифференциации, эффективное распределение ресурсов и совершенствование инвестиционной политики.

Ключевые слова: Наманганская область, инвестиционная активность, региональные различия, инвестиции 
на душу населения, основной капитал, инвестиционный потенциал, экономический анализ, статистическая 
группировка, инвестиционная политика, территориальная диспропорция.



M u h a n d i s l i k  va  i q t i s o d i y o t2025-yil, iyul.  № 7-son

243

KIRIS     H
Bozor iqtisodiyoti sharoitida hududiy taraqqiyotning muhim omillaridan biri – investitsiya faoliyatining sama-

rali tashkil etilishidir. Investitsiyalar iqtisodiy o‘sishni jadallashtiradi, yangi ish o‘rinlarini yaratadi, infratuzilmaviy 
imkoniyatlarni kengaytiradi va mahalliy budjet daromadlarining ortishiga xizmat qiladi. Xususan, O‘zbekiston 
Respublikasida amalga oshirilayotgan iqtisodiy islohotlar va ijtimoiy-iqtisodiy barqarorlikni ta’minlash strategi-
yasida investitsion siyosat ustuvor yo‘nalishlardan biri sifatida belgilangan.

Namangan viloyati O‘zbekistonning iqtisodiy salohiyati yuqori, demografik jihatdan jadal rivojlanayotgan, 
ishlab chiqarish va eksportga yo‘naltirilgan sanoat tarmoqlari bilan ajralib turuvchi mintaqalardan biridir. So‘nggi 
yillarda viloyatda investitsiyalarni jalb etish darajasida hududlararo tafovutlar, resurslar taqsimoti va infratu
zilmaviy muvofiqlik masalalarini yanada samarali hal etish zarurati yuzaga kelmoqda. Tumanlar va shaharlar 
kesimida kapital qo‘yilmalarning hajmi va tarkibidagi tafovutlar investitsion faollikni kompleks baholashni talab 
etmoqda.

Shu nuqtai nazardan, ushbu maqolada 2020–2024-yillarda Namangan viloyatida amalga oshirilgan 
investitsiyalarning miqdoriy va sifat jihatlari, aholi jon boshiga taqsimoti, moliyalashtirish manbalari, tarmoq va 
hududlar kesimidagi o‘zgarishlar chuqur statistik tahlil qilinadi. Shuningdek, investitsiya faoliyatini baholashda 
zamonaviy yondashuvlar, iqtisodiy va institutsional omillarning ta’siri hamda investitsiyalarni yanada optimal-
lashtirish yo‘nalishlari aniqlanadi.

MAVZUGA        OID    ADA   B IYOTLAR        S H AR  H I
Hududiy investitsiyalar iqtisodiy o‘sish, ish o‘rinlari yaratish va infratuzilmani rivojlantirishning asosiy omil-

laridan biri hisoblanadi. Kuznetsov (2020) hududiy investitsiya nazariyasida kapital qo‘yilmalar samaradorligi 
infratuzilma, boshqaruv sifati va moliyalashtirish manbalariga bog‘liq ekanini ta’kidlaydi [8].

O‘zbekistonning 2022–2026-yillarga mo‘ljallangan Taraqqiyot strategiyasi hududiy investitsion muhitni 
yaxshilash, xususiy sektorni qo‘llab-quvvatlash va tarmoqlarni diversifikatsiya qilishni ustuvor vazifa sifatida 
belgilaydi [1]. Jahon banki (2023) ham hududlarda investitsiya oqimini kuchaytirish uchun ruxsat berish tartibla-
rini soddalashtirish, “bir darcha” xizmatlari va davlat-xususiy sheriklikni kengaytirishni tavsiya qiladi [7].

Empirik tadqiqotlar (Djalilov & Yusupov, 2021; Karimov & Raxmatov, 2023; To‘xtasinov, 2022) hududiy 
investitsiyalarni boshqarishda raqamli monitoring, rag‘batlantiruvchi paketlar, va investitsiya salohiyatini bahol-
ash mezonlarini joriy etish zarurligini ko‘rsatadi [3], [4], [6].

Davlat statistika qo‘mitasi ma’lumotlariga ko‘ra, 2020–2024-yillarda Namangan shahri va ayrim tuman-
lar (Namangan, To‘raqo‘rg‘on, Chust)da aholi jon boshiga investitsiya darajasi yuqori bo‘lgan, Mingbuloq, 
Kosonsoy, Norin, Uychi tumanlarida esa pastroq ko‘rsatkichlar qayd etilgan [2], [5]. Bu hududlararo tafovutlarni 
kamaytirish uchun targetlangan rag‘batlar va muvozanatli taqsimlash mexanizmlari zarurligini anglatadi.

TAD   Q I Q OT   METODOLOGIYASI           
Ushbu tadqiqotda Namangan viloyatida 2020–2024-yillarda aholi jon boshiga asosiy kapitalga o‘zlashtiril-

gan investitsiyalar hajmi va hududlar kesimidagi tafovutlar statistik ma’lumotlar asosida tahlil qilindi. Ma’lumo-
tlar O‘zbekiston Respublikasi Davlat statistika qo‘mitasining rasmiy byulletenlari hamda Namangan viloyati 
hokimligi investitsiya bo‘limi hisobotlaridan olindi. Tadqiqotda hududlar bo‘yicha investitsiya darajasi past 
(1517,0–4419,7 ming so‘m), o‘rta (4419,7–7322,3 ming so‘m) va yuqori (7322,3–10225,0 ming so‘m) toi-
falarga ajratildi. Dinamik tahlilda yillik o‘sish sur’atlari, o‘rtacha qiymatlar va hududlararo tafovutlar aniqlanib, 
investitsiya oqimlariga ta’sir etuvchi iqtisodiy va institutsional omillar izohlandi. Metodologiya rasmiy statistik 
ko‘rsatkichlar, guruhlash va taqqoslash usullariga asoslanib, viloyat investitsion faolligining o‘ziga xos jihatlarini 
aniqlashga xizmat qildi.

TA  H LIL    VA   N ATI   J ALAR  
Namangan viloyatida investitsiya faoliyatining chuqur tadqiqi faqat statistik ma’lumotlarni yig‘ish bilangina 

cheklanmay, balki ularni tizimli tahlil qilish, shuningdek, investitsiyalarning iqtisodiy, ijtimoiy va ekologik nati-
jalarini modellashtirish orqali amalga oshirilishi lozim. Investitsiyalarni o‘zlashtirishning istiqbolli yo‘nalishlarini 
aniqlash, resurslarni optimal taqsimlash hamda investitsiya jarayonining barcha ishtirokchilariga ta’sir qiluvchi 
asosiy omillarni belgilash orqali viloyatda samarali investitsiya siyosatini shakllantirish imkoniyati oshadi.

Ayniqsa, hozirgi iqtisodiy va geosiyosiy o‘zgaruvchanlik sharoitida uzoq muddatli kapital qo‘yilmalar oqi-
mini tahlil qilish tobora muhim ahamiyat kasb etmoqda. Namangan viloyatining 2020–2024-yillar oralig‘idagi 
investitsiya faoliyatini baholashda statistik kuzatuvlarning roli alohida ahamiyatga ega. Ma’lumotlar ayrim hol-
larda tarqoq va o‘zaro mos kelmaydigan shaklda bo‘lgani sababli ularni tizimlashtirish va guruhlash zarurati 
mavjud.

Statistik tahlilning muhim bosqichlaridan biri – ma’lumotlarni guruhlash va qayta ishlash jarayonidir. 
Guruhlash mezonlari sifatida hududlarning investitsiya salohiyati, tarmoq tarkibidagi o‘zgarishlar, moliyalashti
rish manbalari va sarmoya miqdorining yillik dinamikasi tanlanadi. Tanlangan mezonlar mintaqaning zamonaviy 
iqtisodiy holatini aks ettirishi, muammolarni aniqlashi va investitsiyalarning xususiyati hamda samaradorligini 
ifodalab berishi muhim ahamiyatga ega.

O‘zbekiston Respublikasi statistika tizimida investitsiyalar bo‘yicha ma’lumotlar, asosan, yuridik shaxs
lar faoliyatini qamrab oluvchi statistik hisobotlar orqali shakllantiriladi. Ushbu hisobotlar asosida korxonalar 
tomonidan amalga oshirilgan investitsiyalar hajmi, tarkibi va moliyalashtirish manbalari bo‘yicha birlamchi 
ma’lumotlar olinadi. Ma’lumotlarni tahlil qilish natijasida Namangan viloyatining 2020–2024-yillarda aholi jon 
boshiga o‘zlashtirilgan investitsiyalar dinamikasi iqtisodiy sikllar, inflyatsiya darajasi, import-eksport balansidagi 
o‘zgarishlar hamda davlat investitsiya siyosatining yo‘nalishlariga bevosita bog‘liqligi kuzatiladi.

Quyidagi jadvalda Namangan viloyati va uning tumanlarida aholi jon boshiga asosiy kapitalga o‘zlashtiril-
gan investitsiyalar hajmi (ming so‘mda) keltirilgan (1-jadval).

1-jadval :Namangan viloyatida aholi jon boshiga asosiy kapitalga o‘zlashtirilgan investitsiyalar hajmi (ming so‘m)

Hududlar 2020 2021 2022 2023 2024 2024-yilda 2020-yilga 
nisbatan o‘zgarish (+,-) 

Mingbuloq tumani 2325,9 2727,6 3430,2 3491,2 3980,0 1654,1
Kosonsoy tumani 2679,7 2361,5 2503,1 3194,4 3519,2 839,4
Namangan tumani 5953,2 6251,0 8783,3 7776,6 9129,2 3176,0
Norin tumani 2330,7 2154,8 2750,9 2589,3 2932,9 602,2
Pop tumani 3570,2 4847,5 4134,3 7177,3 7716,2 4145,9
To‘raqo‘rg‘on tumani 5286,9 4468,1 6660,1 8191,5 10163,3 4876,4
Uychi tumani 2548,4 1765,6 1517,0 3473,9 3960,5 1412,0
Uchqo‘rg‘on tumani 4517,5 4684,3 4851,0 5017,8 5184,6 667,2
Chortoq tumani 1938,8 2982,1 3005,5 6385,9 7528,3 5589,5
Chust tumani 3905,7 4254,9 4916,8 7718,6 9093,8 5188,2
Yangiqo‘rg‘on tumani 2260,9 2238,1 3066,4 3086,3 3645,1 1384,2
Namangan shahri 7012,0 8229,2 8280,0 9713,4 10225,0 3213,0

Yomon 1517,0-4419,7 O‘rta 4419,7-7322,3 Yaxshi 7322,3-10225,0

2020–2024-yillarda Namangan shahri va uning tumanlarida aholi jon boshiga asosiy kapitalga o‘zlashtiril-
gan investitsiyalar dinamikasi uchta toifada tasniflangan: 1517,0–4419,7 ming so‘m – past daraja, 4419,7–
7322,3 ming so‘m – o‘rta daraja, 7322,3–10225,0 ming so‘m – yuqori daraja. Tahlil natijalari shuni ko‘rsatadiki, 
yuqori darajadagi investitsiya faolligi asosan Namangan shahrida kuzatilgan bo‘lib, ko‘rib chiqilayotgan davr 
mobaynida aholi jon boshiga o‘rtacha 8691,9 ming so‘m investitsiya to‘g‘ri keladi. Keyingi o‘rinlarda Namangan 
tumani (7578,9 ming so‘m) va To‘raqo‘rg‘on tumani (6954,0 ming so‘m), shuningdek, Chust tumani (5978,0 
ming so‘m) yuqori ko‘rsatkichlarga ega bo‘lgan hududlar sifatida ajralib turadi.

X ULOSA      VA   TAKLIFLAR       
2020–2024-yillar oralig‘ida Namangan viloyatida amalga oshirilgan investitsiya oqimlari hududlar kesimida 

ma’lum darajada tafovutlarni ko‘rsatadi. Tahlillar shuni tasdiqlaydiki, Namangan shahri, Pop va To‘raqo‘rg‘on 
tumanlari investitsiya jalb etishda nisbatan yuqori faollikka ega bo‘lgan, Mingbuloq, Norin, Kosonsoy va Uychi 
tumanlarida esa investitsiyalar darajasi boshqa hududlarga nisbatan pastroq qolmoqda. Bu holat hududlararo 
investitsion salohiyatni to‘liq safarbar etish va samarali taqsimlash zaruratini ko‘rsatadi. Maqolada taqdim etil-
gan statistik guruhlash va dinamik tahlillar asosida aholi jon boshiga to‘g‘ri keladigan investitsiyalar darajasi 
hududlarda amalga oshirilayotgan investitsion siyosat samaradorligini baholashning muhim ko‘rsatkichlaridan 
biri ekanligi aniqlanadi. Amaldagi mexanizmlarni takomillashtirish, investitsiya oqimlarini muvozanatli taqsim-
lash hamda moliyalashtirish manbalari diversifikatsiyasini ta’minlash orqali investitsiya samaradorligini oshirish 
mumkin. Shu bilan birga, investitsiyalarni hududlararo muvozanat asosida taqsimlashni ta’minlovchi tarti-
botlarni joriy etish, past investitsion faollikka ega tumanlar uchun soliq imtiyozlari, yer ajratish va infratuzilma 
subsidiyalarini o‘z ichiga oluvchi rag‘batlantiruvchi choralarni kengaytirish, investitsiyalarning iqtisodiy, ijtimoiy 
va ekologik samaradorligini baholash indikatorlarini ishlab chiqib, ularni investitsiya siyosatini shakllantirish 
jarayonlariga integratsiya qilish, hududiy investitsiya monitoring tizimini takomillashtirish, tarmoq va hudud-

lar kesimidagi o‘zgarishlarni real vaqt rejimida kuzatish imkonini beruvchi raqamli platformalarni joriy etish 
maqsadga muvofiqdir. Umuman olganda, Namangan viloyatida investitsiya faoliyatini yanada faollashtirish 
uchun tizimli, hududiy xususiyatlarni inobatga oluvchi va uzoq muddatli istiqbolga yo‘naltirilgan investitsion 
siyosat zarur bo‘lib, bu yondashuv nafaqat iqtisodiy o‘sishni jadallashtirishga, balki hududiy ijtimoiy-iqtisodiy 
barqarorlikni mustahkamlashga ham xizmat qiladi.

